
1. Անհրաժեշտությունը
Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է ՀՀ հակակոռուպցիոն դատարանի կողմից ուժի մեջ մտած 09.02.2024թ. թիվ ՀԿԴ/0165/02/23 քաղաքացիական գործով վճռի և ՀՀ հարկադիր կատարումն ապահեվող ծառայության Կոտայքի մարզային բաժնում 01.08.2024թ. հարուցված կատարողական վարույթի անհրաժեշտությամբ:
2. Ընթացիկ իրավիճակը և խնդիրները
	ՀՀ հակակոռուպցիոն դատարանի 09.02.2024թ. թիվ ՀԿԴ/0165/02/23 քաղաքացիական գործով վճռով 2007 թվականի մայիսի 26-ին իրականացված թիվ 4 և թիվ 5 լոտերի աճուրդներն անվավեր են  ճանաչվել, որպես անվավերության հետևանք՝ 0,5 հա մակերեսով հողամասերի (անտառային տարածքներ) նկատմամբ վերականգնվել է Հայաստանի Հանրապետության սեփականության իրավունքը: Վճռի հիման վրա ՀՀ հարկադիր կատարումն ապահովող ծառայության Կոտայքի մարզային բաժնում 01.08.2024թ. հարուցվել է կատարողական վարույթ  ՀՀ Կոտայքի մարզպետարանից  հօգուտ Աշոտ Վաղինակի Խաչատրյանի՝ որպես աճուրդների և դրա հիման վրա կնքված առուվաճառքի պայմանագրերի անվավերության հետևանք  2 430 000 ՀՀ դրամ գումար  բռնագանձելու վերաբերյալ։ Կատարողական վարույթի շրջանակում որպես կատարողական գործողությունների կատարման  ծախս  անհրաժեշտ է փոխանցել  նաև բռնագանձման  ենթակա գումարի՝ 2 430 000 ՀՀ դրամի 5 տոկոսը՝ 121 500ՀՀ դրամ: Վերը նշված գումարների չափով արգելանք է դրվել ՀՀ Կոտայքի մարզպետի աշխատակազմի գույքի և դրամական միջոցների վրա:
ՀՀ 2024 թվականի պետական բյուջեով ՀՀ Կոտայքի մարզպետի աշխատակազմին 1037 «ՀՀ Կոտայքի մարզում տարածքային պետական կառավարում» ծրագրի 11001 «ՀՀ Կոտայքի մարզպետարանի կողմից տարածքային պետական կառավարման ապահովում» միջոցառմանը հատկացված միջոցներից պահանջվող գումարի չափով տնտեսումների բացակայությամբ պայմանավորված՝ անհնար է 2,551․5 հազ.  դրամ գումարի վճարումը։   Առաջարկվում է պահանջվող 2,551․5 հազ․ դրամը վերաբաշխել՝ ՀՀ տարածքային կառավարման և ենթակառուցվածքների նախարարության 1004 «Ոռոգման համակարգի առողջացում» ծրագրի 12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում»  միջոցառումից, միաժամանակ հայտնում ենք, որ միջոցառումից նվազեցվում և ՀՀ կառավարության պահուստային ֆոնդ է ուղղվում՝ 845․8 հազ․ դրամ։
    Հարկ է նշել, որ 2024 թվականի ՀՀ պետական բյուջեի մասին օրենքով 1004-12002․ միջոցառման համար նախատեսված էր Նոր Ջրաձոր գյուղի կառուցման շինարարական աշխատանքերի մեկնարկման համար անհրաժեշտ կանխավճարի գումարը։ Սակայն նոր գյուղի նախագծահետազոտական և փորձաքննության փուլերը նախատեսվածից ավելի ժամանակատար էին և հաշվի առնելով նաև մեկնարկելիք մրցութային գործընթացի տևողության հանգամանքը առաջարկում ենք միջոցառումից նվազեցնել 3,275․8 դրամ։ Հետագայում գումարի վերականգնման անհրաժեշտություն չի առաջանա։
3. Կարգավորման նպատակը և բնույթը
 ՀՀ կառավարության որոշման նախագծի ընդունմամբ՝ աճուրդների և դրա հիման վրա կնքված առուվաճառքի պայմանագրերի անվավերության հետևանքով փոխհատուցում կտրամադրվի Աշոտ Վաղինակի Խաչատրյանի՝ թիվ ՀԿԴ/0165/02/23 քաղաքացիական գործով:
4. Նախագծի մշակման գործընթացում  ներգրավված ինստիտուտները և անձիք
	ՀՀ տարածքային կառավարման և ենթակառուցվածքների նախարարություն։
5. Ակնկալվող արդյունքը
Ուժի մեջ մտած 09.02.2024թ. թիվ ՀԿԴ/0165/02/23 քաղաքացիական գործով վճռի և ՀՀ հարկադիր կատարումն ապահեվող ծառայության Կոտայքի մարզային բաժնում 01.08.2024թ. հարուցված կատարողական վարույթի կատարում։ 
6.	 ՀՀ կառավարության  որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
Հայաստանի Հանրապետության կառավարության սույն որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
7. Կապը ռազմավարական փաստաթղթերի հետ 
Հայաստանի Հանրապետության կառավարության սույն որոշման նախագծի ընդունումը ռազմավարական փաստաթղթերի հետ առնչություն չունի:


